
FERIENING FRYSK UNDERWIIS (FFU)                                221231.def. FFU-jierfersl. 2022 

NIJSBRIEF & JIERFERSLACH oer 2022 

De takomst fan de FFU (II) 

Yn it  FFU-jierferslach fan 2021 hawwe wy wiidweich omtinken jûn oan de takomst fan de FFU.1 Dy wurdt 

bedrige omdat it tal noch aktive bestjoersleden yn 2022 redusearre is ta twa: Ed Knotter (skathâlder) en Sytze 

T. Hiemstra (skriuwer). Op 9 augustus 2022 hawwe wy yn syn wenplak Itens spitigernôch ôfskie nimme 

moatten fan ús warbere en kundige foarsitter Tom Dykstra. Tom hat sûnt 1993 ús foarsitter west en dat yn dy 
lange rige fan jierren mei grutte ynmoed en steech folhâlden dien, mar in libbensbedriigjende sykte makket it 

him ûnmooglik om dêrmei troch te gean. Dat muoit ús mear as hjir werjûn wurde kin want Tom is 

ûnferfangber, mar wy hoopje fan herten dat syn medyske behanneling fertuten dwaan sil. Om reden fan 
sûnens moast Jehannes Elzinga ferline jier ek al ophâlde mei syn bestjoerswurk foarde FFU, mar wy kinne 

him behâlde as adviseur. Saapke de Groot-Voolstra hat it drok mei oare saken en hat de lêste jierren net wat 

betsjutte kinnen foar de FFU. 
 

Hoe’t it fierder moat, sil neier besjoen wurde moatte. Der binne kontakten lein mei de Jongfryske Mienskip, 

dy’t yn syn stategyske piramide as konkrete doelen yn de (earste) syklus 2021-2025 foar it ûnderwiis fêstlein 

hat dat de Fryske skiednis yn it kurrikulum opnommen wurde moat en dat der yn it primêre ûnderwiis in 
ferplichte eintoets Frysk komme moat, sadat it Frysk meinommen wurdt yn de einopbringsten.2 Dat is ek wat 

de FFU wol. De Ried fan de Fryske Beweging is gâns minder ree ta konkrete aksje sa hat bliken dien, hat 

boppedat nochal wat wikselings yn it deistich bestjoer hân en wol ek syn struktuer feroarje. Wy witte net wat 
wy dêr yn de takomst op it stik fan it ûnderwiis fan ferwachtsje meie. Fierders binne der nauwe kontakten mei 

de stifting ‘Sis Tsiis’ (bestjoer: S.T. Hiemstra [foars.], Ed. Knotter [skriuwer] en Piter Dykstra) (de stifting hat 

gjín jildmiddels) en de Stifting it Ûnderwiisfûns foar de Fryske Taal (bestjoer: Tom Dykstra [foars.], Sytze T. 
Hiemstra [skr.] en Piter Dykstra [skath.] (de stifting hat wól jildmiddels). De jildmiddels fan de FFU binne 

beheind, mar kinne oanfoljend brûkt wurde by mienskiplike aksjes. 

 

Wy hoopje, yn ’e mande, dochs noch ien en oar betsjutte te kinnen foar it Frysk en de Fryske skiednis yn it 

ûnderwiis. En op ’en doer te kommen ta in eigen ministearje foar ûnderwiis lykas yn de Dútske Bundesländer, 

mei eigen wetjaand foech foar it hiele ûnderwiis yn Fryslân. Omdat de FFU ek beskieden jildmiddels ta syn 

foldwaan hat, hoopje wy de striid dêrfoar, by libben en wolwêzen, noch in hoartsje fol te hâlden en dêrby wat 

stipe te krijen fan minsken dy’t dêr ek belangstelling foar hawwen.3 Wy rekkenje dan ek oer 2023 wer op de 

jildlike stipe fan ús FFF-leden, want dêrsûnder hâldt alles op en kinne wy ek ús webstek (www.ffu-frl.eu) net 

betelje.  

Dat webstek is net allinnich fan belang foar de ynformaasje oan de bûtenwrâld, mar ek om de skeakels (links) 

dêrop te brûken foar oare  publikaasjes (sjoch ek fierderop). Sytze T. Hiemstra sr. soarget foar de ynhâld en 

Sytze Jeh. Hiemstra (jr.) foar de technyske kant fan it pleatsen op ús webstek. Foar al ús FFU-publikaasjes 

kinne wy sa maklik ferwize nei de boarnen dêrfan. Dêrsûnder kinne wy net fierder. Wy rekkenje op jimme 

help en stipe, en tankje de leden foar de trouwe en soms rynske jeften. 

 

1 Oan te klikken op: http://ffu-frl.eu/PDF/211231def.jierfersl.FFU2021.wrd.lgo.pdf  
2 Sjoch ek Nij Frisia, LXX, nû. 4, winter 2021 (s. 15): http://ffu-frl.eu/PDF/211217-def.8ek-nijfrisia%20IV-21.pdf  
3 Inkelde lju dy’t meitinke en helpe wolle, binne: Jannes van der Velde (helpt Ed al mei finansjele saken), Anne Dykstra, 

Iwan de Haan, Gosse Hovinga en Sander Hoekstra; de measten binne ek JFM-lid. 

http://www.ffu-frl.eu/
http://ffu-frl.eu/PDF/211231def.jierfersl.FFU2021.wrd.lgo.pdf
http://ffu-frl.eu/PDF/211217-def.8ek-nijfrisia%20IV-21.pdf

Fierders wurdt Facebook ek yntinsyf brûkt. Hast alle dagen wurdt op sa’n 7 plakken nijs trochjûn op it mêd 

fan it Frysk, it ûnderwiis dêryn en de striid dêrfoar. 

Lede- en stipersjild: nij banknûmer 

Op 17 oktober 2022 hawwe ús leden in berjocht fan ús skathâlder krige oer in nij banknûmer foar de FFU:  

“Oant no ta hie de FFU in saaklike bankrekken by de ING; jo hawwe dêr altyd it ledejild op oerskreaun en de 

feriening hat de kosten dêrútwei betelle. Dy rekken is opsein en dêr is in nije rekken foar yn ’t plak kommen. 

De reden foar dy feroaring is it feit dat banken gjin saaklike rekkens hawwe wolle fan organisaasjes dy’t net 

ynskreaun steane by de Keamer fan Keaphannel. Wy moasten oerstappe op in partikuliere bankrekken. Dêrby 

hawwe wy keazen foar in oare bank, om’t de ING net op fragen fan ús kant reagearre en de rekken op ’t lêst 

blokkearre. Gelokkich hienen wy it saldo op ’e tiid op nul set. 

 

It IBAN-nûmer is NL84 RABO 0313 8450 50 en stiet op namme fan de ponghâlder, E. Knotter. De nije 

rekken wurdt net allinnich troch him beheard, mar ek troch FFU-lid Jannes van der Velde. Hy is ús saaklik 

adviseur en stipet de ponghâlder. Hjirby it fersyk oan dejingen dy’t it ledejild mei in automatyske ynkasso 

oermeitsje om de wiziging by de bank troch te jaan of it mei ynternetbankierjen yn oarder te meitsjen. Der 

binne frijwat leden dy’t de bydrage fan € 10 (mear mei fansels ek) foar 2022 (en/of earder) noch net oermakke 

hawwe. Wy wolle dyselden freegje om dat meikoarten te dwaan en dêr fuort it nije nûmer by te brûken: 

NL84 RABO 0313 8450 50 op namme fan E. Knotter [ledejild 2022 (en/of earder)]. De ING-rekken bestiet 

net mear. 

De ôfrûne jierren hawwe der gjin ledegearkomsten west (û.o. troch koroana), mar yn it skriftlik jierferslach 

wurde jo wiidweidich ynformearre oer ús krewearjen en sille ek de finânsjes taljochte wurde. 

Mei freonlike groetnisse, 

Ed Knotter, ponghâlder 

Jannes van der Velde, saaklik adviseur” 

Finânsjes, gearkomsten en aksjes  

In wichtich berjocht hjirboppe fan ús ponghâlder en ús saaklik adviseur. Wy hoopje dat ús leden dêr rekken 

mei hâlde kinne, want oars rint it mis mei de finânsjes. Yn 2023 sil der foar ’t neist ek wer in kaskontrôle 

plakfine. 

Der binne de lêste jierren gjin jiergearkomsten holden, net allinnich fanwegen de koroanatiid, mar ek omdat 

dy net of amper besocht wurde en it bestjoer û.o. yn it ramt fan ‘Sis Tsiis’ of op oare wize syn krêften better 

rjochtsje kin op aksjes nei bûten ta. Sjoch dêrfoar ek op ús webstek (www.ffu-frl.eu).   

A. Bestjoersaktiviteiten  

It bestjoer bestie yn 2022 út: Tom Dykstra (foarsitter; oant augustus 2022), Sytze T. Hiemstra (skriuwer en 

fisefoarsitter; nei augustus ek waarnimmend foarsitter), Ed Knotter (ponghâlder) en Saapke de Groot-Voolstra 
(net aktyf mear foar de FFU). Ed Knotter is ús offisjele fertsjintwurdiger yn it Europeesk Buro foar Lytse 

Talen (EBLT) en Jehannes Elzinga hat him wol gauris ferfongen. Tom Dykstra fertsjintwurdige de FFU yn it 

Algemien Bestjoer fan de Ried fan de Fryske Beweging, mei Ed Knotter as syn ferfanger. Sytze T. Hiemstra 
sit dêryn foar de Frykse Rie en sit yn it EBLT foar de Seksje Frysk fan de VLLT (in organisaasje foar leararen 

yn libbene talen).  

 

http://www.ffu-frl.eu/

Grutte tankberens foar Tom syn krewearjen.                               In tsjok boek oerlange troch Ed Knotter (rjochs). 

B. Kontakten en gearkomsten 

Inkelde data dat der yn 2022 ûnderlinge kontakten en/of kontakten mei oare organisaasje west hawwe: 
- 09-02-2022 (Tom Dykstra, Jeh. Elzinga, Ed Knotter, Sytze T. Hiemstra): ôfskied  fan bestjoerslid Jehannes 

Elzinga, Drachten (by Hiemstra thús); 

- 10-02-2022 (Sjoerd Groenhof [JFM], S.T. Hiemstra): oanrekommandaasjes oangeande in oanfalsplan fan de 
Jongfryske Mienskip (JFM) foar it fergrutsjen fan de sichtberens fan de Fryske taal en identiteit yn Fryslân, 

Drachten (by Hiemstra thús) 4;  

- 10-03-1922 (Sjoerd Groenhof en trije oare bestjoersleden fan de JFM, S.T. Hiemstra): oerlis mei deputearre 
Sietske Poepjes oangeande it fergrutsjen fan de sichtberens fan de Fryske taal en identiteit, Provinsjehûs 

Ljouwert; 

- 15-03-2022 (Tom Dyktra, Ed Knotter, S.T. Hiemstra): oerlis mei de Jongfryske Mienskip oer foarmen fan 

gearwurking mei de FFU en aksjes, Oerterp (by Sander Hoekstra thús); 

- 15-03-2022 (Tom Dyktra, Ed Knotter, S.T. Hiemstra): bestjoersgearkomste FFU, Drachten (by Hiemstra 

thús); 

- 31-03-2022 (S.T. Hiemstra): gearkomste Seksje Frysk fan de VLLT (Levende Talen), Ljouwert, Tresoar; 

- 09-04-2022 (Ed Knotter, S.T. Hiemstra): Smûke jûn (JFM), û.o. foar it lizzen fan nije kontakten om de FFU 

te stypjen (Iwan de Haan, Gosse Hovinga) , Oerterp (by Sander Hoekstra thús); 

- 23-04-2022 (Piter Dykstra, Tom Dykstra, Ed Knotter, S.T. Hiemstra): gearkomste ‘Sis Tsiis’ mei Iwan de 

Haan en Kerst Huisman, Oranjehotel, Ljouwert; 

- 28-04-2022 (S.T. Hiemstra): gearkomste FNP-Smellingerlân, oerlis mei Jannes van der Velde, finansjeel 

adviseur FFU, Drachten, kafee Marktzicht’;  

- 06-07-2022, (Ed Knotter, S.T. Hiemtra), Algemiene. Ledegearkomste JFM, oerlis mei Gosse Hovinga en 

Anne Dykstra oer it bieden fan help oan de FFU, Oerterp (by Sander Hoekstra thús); 

- 11-07-2020 (S.T. Hiemstra): oerlis mei Sjoerd Groenhof (JFM) oer in brief  fan de JFM en de FFU 

oangeande offisjeel Frysktalige plaknammen yn Achtkarspelen (ek fan kultuer-pedagogysk belang foar it 

behâld dêrfan en foar de taaloerdracht) 5; 

- 09-08-2022 (Tom Dykstra, Ed Knotter, S.T. Hiemstra): offisjeel ôfskied fan Tom Dykstra as foarsitter fan 

de FFU, yn bywêzigens fan Anna Marike Dykstra-van de Woude en Joke Hiemstra-Rosseel, Itens (by Tom 

Dykstra thús; sj. ek de foto’s); 

 

4 Sjoch ek Nij Frisia, LXXI, nû. 2, simmer 2022, s. 10-20: http://ffu-frl.eu/PDF/220620.def.nijfrisia2-22compress-

3.8MB.compressed.pdf. 
5 Sjoch ek Nij Frisia, LXXI, nû. 3, hjerst 2022, s. 12, 13: STH-Ús eigen Taal (40), brieven FFU en JFM, NF III, 

2022.pdf. 

http://ffu-frl.eu/PDF/220620.def.nijfrisia2-22compress-3.8MB.compressed.pdf
http://ffu-frl.eu/PDF/220620.def.nijfrisia2-22compress-3.8MB.compressed.pdf
http://ffu-frl.eu/PDF/220915.def.NF-III-221.41MBcompressed.pdf
http://ffu-frl.eu/PDF/220915.def.NF-III-221.41MBcompressed.pdf

- 24-08-2022 (Ed Knotter, S.T. Hiemstra): ynformeel oerlis mei finansjeel adviseur Jannes van der Velde oer 

de needsaak fan de oergong fan de FFU nei in oare bank, Drachten (by Hiemstra thús); 

- 24-08-2022 (Tom Dykstra, Ed Knotter): oerlis mei de Ried fan de Fryske Beweging oer de takomst fan dy 

organisaasje (Ljouwert, kafee Wouters); 

- 01-09-2022 (S.T. Hiemstra, Ajla Zildzovic [adviseur Tûmba], J. van der Velde [adviseur FFU]): oerlis mei 

deputearre Poepjes (oantekens: Leo Postma) oer in taalklacht, in skriuwwizer en in ynter-Frysk 

kultuerparlemint, Ljouwert, Provinsjehûs6;   

- 09-09-2022 (Tom Dykstra, S.T. Hiemstra): ynformeel oerlis oer in FFU-publikaasje oer it projekt Taalplan 

Frysk 2030 fan de Provinsje (Drachten, by Hiemstra thús); 

- 15-09-2022 (Tom Dykstra, S.T. Hiemstra): oerlis oer FFU-saken by in konferinsje fan de Fryske Akademy 

(FA) mei in presintaasje fan de biografy oer Tony Feitsma en kontakten mei û.o. Klaske Straatsma en Eric 

Hoekstra (Ljouwert, Westcord WTC);  

- 16-09-2022, (S.T. Hiemstra): konferinsje fan de FA oer de fearkrêft yn de frisistyk, kontakten mei Gosse 

Hovinga, Hilbert Vinkenoog e.o. (Ljouwert, Westcord WTC); 

- 17-09-2022 (S.T. Hiemstra): 28ste Ynterfrysk Kongres mei in sympoasium oer de ekonomyske bining 

tusken de trije Fryslannen; kontakten mei Gosse Hovinga, Kerst Huisman e.o. (Dokkum, De IJsberg); 

- 24-09-2022 (Ed Knotter, Tom Dykstra, Ed Knotter): 75ste betinking fan de ‘Slach by Warns’, kontakten mei 

Piter Dykstra, Kerst Huisman, Anne Dykstra, Arjen Dykstra, Alfred Plantinga, Sjoerd Groenhof e.o. (Warns, 

Reaklif); 

- 27-09-2022 (S.T. Hiemstra, Tom Dykstra): Alg. geark. Ried fan de Fryske Beweging (‘Grutte Ried’), 

kontakten mei Sander Hoekstra (JFM) en Saapke Miedema (Fryske Rie) (Marsum, doarpshûs ‘Nij Franjum’); 

- 04-10-2022 (S.T. Hiemstra): geark. Fryske Rie, lêste offisjele bestjoersgearkomste fan Hiemstra, dy’t fan 

2006 oant ein 2022 bestjoerslid wie en besocht hat om yn dat fermidden ta in ynter-Frysk kultuerparlemint (in 

‘Opstalsbeam’-parlemint) te kommen (Frjentsjer, bibleteek); 

- 05-10-2022 (S.T. Hiemstra, Tom Dykstra) gearkomste DINGtiid, kontakten mei Piter Dykstra (‘Sis Tsiis’), 

Cor Jousma (‘Topografyske Wurkgroep’) en Gosse Hovinga (Ljouwert, De Koperen Tuin); 

- 19-11-2022 (S.T. Hiemstra, Ed Knotter, Tom Dykstrra, Jeh. Elzinga): Fedde Schurer-lêzing fan de RfdFB; 

FFU-oerlis en kontakten mei Sijbe Knol (Ljouwert, Tresoar);  

- 24-11-2022 (S.T. Hiemstra): ‘Rede fan Fryslân’ troch drs. H.G.J. Bruins Slot (minister Ynlânske Saken), 

kontakten mei Piter Dykstra, Eelke Goodyk e.o. (Ljouwert, Provinsjehûs); 

- 12-12-2022 (Ed Knotter, S.T. Hiemstra): presintaasje fan  Pieter Duijff syn ‘Der dy namma fan heten is. It 

komôf fan Fryske plaknammen’; kontakten mei drs. Arno Brok (kommissaris fan de Kening), Eric Hoekstra 

e.o. (Ljouwert, Ljouwerter Lyceum/OVO- Fryslân-Noord); 

- 19-12-2022 (S.T. Hiemstra, Ajla Zildzovic [Tûmba]): ôfslutend petear mei deputearre Poepjes (oant.: Leo 

Postma) oer in taalklacht fan Hiemstra, it digitaal brûken fan in ‘Skriuwwizer’ foar amtners en studinten en it 

oprjochtsjen fan in ynter-Frysk kultuerparlemint (Ljouwert, Provinsjehûs). 

 

C. Brieven en oare stikken  
Meast relevante brieven en oare stikken fan (útgien: ) en foar (ynkommen: ) de FFU.  

Mei *(stjerke): ek oan te klikken op ús webstek: www.ffu-frl.eu.  

 
Útgien: 

* 17-02-2022 FFU: brief oan PS oer it tekoartsjittend ûnderwiisbelied foar it Frysk 

Brief fan de FFU oan it Europeesk Kennissintrum Mercator oer de needsaak om in goede wittenskiplike 

ûnderbouwing te jaan fan it ûnderwiis yn bedrige talen lykas it Frysk. It is neffens ús fan grut belang dat it 

 

6 Sjoch ek Nij Frisia, LXXI, nû. 4, winter 2022, s. 3, 5-8: http://ffu-frl.eu/PDF/230103-def.NF-IV-22.nijfrisia4-

22compress.pdf.                      

http://www.ffu-frl.eu/
http://ffu-frl.eu/PDF/230103-def.NF-IV-22.nijfrisia4-22compress.pdf
http://ffu-frl.eu/PDF/230103-def.NF-IV-22.nijfrisia4-22compress.pdf

Frysk in folweardich en lykberjochtige yntegraal plak yn meartalige learmiddels kriget, sawol fertikaal (in 

trochgeande learline foar it Frysk) as horizontaal (in systematyske ferliking fan Frysk mei oare talen).7 

 

* 22/29-06-2022 FFU: brief oan it Committee of Experts (Hânfêst) en it Advisory Committee 

(Ramtferdrach) oer de stân fan saken Fryske taal en Fryske skiednis yn it ûnderwiis 

FFU-brief (d.d. 22 juny 2022) fan drs. Th. Dykstra en drs. S.T. Hiemstra ornearre foar it Committee of 

Experts (Hânfêst minderheidstalen) en it Advisory Committee (Ramtferdrach nasjonale minderheden) fan de 

Ried fan Europa, dy’t op 29 juny 2022 in besite oan Fryslân brochten om har te ynformearjen oer de stân fan 

saken oangeande de Fryske taal en Fryske skiednis yn it ûnderwiis. De FFU is noch lang net tefreden oer it 

plak dat ús eigen taal en skiednis ynnimt yn it ûnderwiis en neamt in grutte rige knyppunten dy’t noch oplost 

wurde moatte. It brief is op 29 juny 2022 oan de komitees oerlange troch de Jongfryske Mienskip (Sander 

Hoekstra, foars. JFM) en it EBLT en ek apart troch de FFU ferstjoerd oan prof. mr. René de Groot (lid fan it 

Committee of Experts foar it Europeesk Hânfêst en saakkundige fan de Ried fan Europa foar Nederlân).8 

 

* 22-07-2022 JFM en FFU: brief oan gemeente Achtkarspelen mei in pleit foar Frysktalige 

plaknammen 

Yn 2023 bestiet Achtkarspelen 685 jier en neffens de JFM en de FFU soe it in gaadlik momint wêze dat dy 
gemeente ek, nei Tytsjerksteradiel, Dantumadiel en Noardeast-Fryslân, syn Fryske kleur yn de GBA/BAG 

bekent. In moasje soe yn de kadernota 2022 en bekrêftige yn de begruttingsried 2022 dêr in goede oanset by 

wêze kinne. Eigentalige doarpsnammen binne in tige wichtich kultuerbesit dat ek yn de taaloerdracht by it 
ûnderwiis fan grut belang is foar de hjoeddeistige en takomstige generaasjes. Dat kin allinnich goed ferrinne 

as de Frysktalige plaknammen offisjeel makke wurde, sadat se yn dy foarm ek yn ûnderwiislearmiddels 

opnommen wurde en net ferdwine.9 

 
* 07-09-2022 FFU: Besprek fan it provinsjale projekt Taalplan Frysk 2030 (nov. 2021) 

It projektplan Taalplan Frysk 2030 (novimber 2021) en de koartlyn útbrochte Tuskenrapportaazje BFTK 

2019-2023 wiene foar de FFU oanlieding om benammen in ûnderwiiskundige analyze te meitsjen fan it 
dêryn behannele ûnderwiisbelied foar it Frysk. De ferwachting (Bestjoersôfspraak Fryske Taal en kultuer 

2019-2023) dat yn 2030 alle skoallen oan de kearndoelen Frysk foldwaan sille, achtsje wy sûnder in 

taakstellend ymplemintaasjebelied net realistysk. Sa heart it Frysk al sûnt 1980 ta de ferplichte fakken, mar 
nei hast 40 jier konstatearje de ûndersikers yn it Rapport Taalplan Frysk ‘It is mei sizzen net te dwaan’ (2018) 

dat skoallen noch altiten ‘frijbliuwend’ ynfolling jouwe oan it kurrikulum. Dat is wetlik mooglik makke mei 

de foar it Frysk opnommen draachflakkonstruksje, dy’t harren de frijheid jout – ek yn it oerlis mei de 

provinsje – de ferplichting (1980 p.û., 1993 ûnderbou f.û.) neffens eigen ynsjoch te ynterpretearjen. 
 

Wittenskiplik leit de tiid efter ús dat ûnderwiis ientalich wêze moat. Ûnderwiiskundich is meartalich 

ûnderwiis gjin behindering, mar earder in pree foar in goede meartalige ûntwikkeling mei in fanselssprekkend 
plak foar de (streek)taal fan de bern. De oast sit him by de polityk as dy it algemien belang fan it Frysk as 

kultuertaal net serieus nimt: allinne stimulearjende maatregels, mar gjin taakstellende stappen en betingsten 

lykas dy wól foar de earste rykstaal jilde. Mei rjocht en reden hat it Konsultatyf Orgaan fuortdaliks by de 

plannen foar de ûnderwiiswetjouwing fan 2014 al dúdlik makke dat skoallen wol by de útfiering fan it 
ûnderwiisbelied belutsen wurde moatte, mar gjin wetlik foech (de ‘draachflakkonstruksje’) krije om sûnder 

effektive demokratyske kontrôle it ûnderwiis yn it Frysk neffens eigen ambysje al of net in plak te jaan. De 

FFU hopet mei it Besprek fan it projektplan de Fryske Steaten oertsjûgje te kinnen fan harren 
ferantwurdlikens foar it ûnderwiis yn it Frysk. Dat de measte skoallen de taalrjochten fan de Fryske mienskip 

net honorearje wolle op grûn fan (ferburgen) (taal)ideologyske beswieren mei lykwols net ynhâlde dat de 

 

7 Sjoch ek: http://ffu-frl.eu/PDF/220224.FFUbr.%20d.d.21-02-2022f.Mercator.pdf. 
8 Oan te klikken: http://ffu-frl.eu/PDF/220701-220622-FFU-briefoanRfEur.nfst.Ramtferdr.FFU-webst.pdf. 
9 Oan te klikken: http://ffu-frl.eu/PDF/220711-def.briefplakn.AchtkarspeleN.websskwrd03.pdf.  

http://ffu-frl.eu/PDF/220224.FFUbr.%20d.d.21-02-2022f.Mercator.pdf
http://ffu-frl.eu/PDF/220701-220622-FFU-briefoanRfEur.nfst.Ramtferdr.FFU-webst.pdf
http://ffu-frl.eu/PDF/220711-def.briefplakn.AchtkarspeleN.websskwrd03.pdf

Steaten itselde dogge. Yn in echte demokrasy heart gjin sprake te wêzen fan efterstelling en negative 

diskriminaasje fan in befolkingsgroep. 

 

Klik op: FFU-Besprek projekt Taalpan Frysk 2030-220907.pdf om it besprek (12 siden) te iepenjen. 

Klik op: FFU-Begeliedend brief oan Prov. Steaten by besprek Taalplan Frysk 2030-220907.pdf om it 

begeliedend brief fan 7 sept. 2022 oan it Steatekomitee Frysk te iepenjen. 
 

* 08-10-2022 FFU (It Nijs): It moat oars, sil it mei Frysk op skoalle noch wat wurde! 

Nei oanlieding fan de Tuskenrapportaazje BFTK (sjoch Mear omtinken foar it Frysk | It Nijs), dêr’t yn 
konstatearre wurdt dat it mei it Taalplan Frysk fan de provinsje Fryslân net neffens de ferwachting giet, 

hawwe foarsitter (drs. Tom Dykstra) en skriuwer (drs. Sytze T. Hiemstra) fan de Feriening Frysk Underwiis 

(FFU) oer dat Taalplan in ûnderwiiskundige analyze skreaun. De twadde ferzje fan dat besprek sels is 

hjirûnder ek taheakke en is mei ûndersteande skôging fan Tom Dykstra op It Nijs (fan de Ried fan de Fryske 
Beweging) publisearre op 8 oktober 2022 (de earste ferzje stiet by: Útgien 2022, 07-09-2022). 

 

It falt op as in bestjoerder – yn dit gefal deputearre Poepjes – it eigen ûnderwiisbelied as net-effektyf 
kwalifisearret. Yn de Tuskenrapportaazje oer de stân fan saken mei de fuortgong fan de doelen yn de 

Bestjoersôfspraak Fryske Taal en Kultuer [BFTK] 2019-2023 wurdt û.o. konstatearre dat der noch gjin sprake 

is fan in groei fan trijetalige skoallen. Yn in fraachpetear fan it Friesch Dagblad fan 4 july 2022 oer dy 
Tuskenrapportaazje die de deputearre dêr de fiergeande útspraak oer: “Skoallen blieken net de ambysje te 

hawwen om fierder te groeien nei in heger nivo.” Fiergeand, want sawol de Bestjoersôfspraak 2019-2023 as it 

Taalplan Frysk 2030 binne beliedsmjittich basearre op ambysje fan skoallen en personiel. Yn de 

Bestjoersôfspraak wurdt de ferwachting útsprutsen dat yn 2030 alle skoallen oan de kearndoelen Frysk 
foldogge. Taakstellende stappen yn de perioade fan tsien jier dêroan foarôf siket men om ’e nocht. Mei it 

dwaan fan in moreel appèl op skoallen en it bieden fan fasiliteiten tinkt de oerheid syn ferantwurdlikheid foar 

it ûnderwiis yn it Frysk wier te meitsjen. 
 

Hoewol’t skoallen yn Fryslân in emansipearjende taak hawwe – bern tariede op de fanselssprekkende 

behearsking fan de libbene twadde rykstaal – wol dat noch net sizze dat de mearderheid fan de skoallen dat ek 

sa fynt. Skoallen passe harren ideologyske en pedagogyske útgongspunten graach oan by dominante krêften 
yn de maatskippij as dat harren better útkomt. Boppedat wurdt de kwaliteit fan it (basis)ûnderwiis yn Fryslân 

ôfmetten oan de (iensidige) taalnoarmen foar it Hollânsk. De kwaliteit fan it ûnderwiis yn it Frysk docht der 

net ta en de ynspeksje hat dêr gjin opdracht foar. Wêrom soenen learkrêften dan it Frysk behearskje moatte? 
De skoallen hawwe fan de wetjouwer it foech krige om sels te bepalen yn hoefier’t hja de ferplichting Frysk 

yn it skoaloanbod akseptabel fine (in unike en ûndemokratyske draachflakkonstruksje). De deputearre hat it 

yn sa’n situaasje dan ek dreech om de doelstelling te realisearjen dat alle skoallen yn 2030 oan de kearndoelen 
Frysk foldogge. It oerheidsbelied hat sa in twaslachtich karakter. Oan de iene kant dierbere wurden oer 

wearde en belang fan meartalich ûnderwiis mei in ‘substansjeel plak’ (Hânfêst) foar it Frysk, mar yn it belied 

wurdt wurke mei ‘spegeltsjes en kraaltsjes’ (fasiliteiten fan Taalplan Frysk 2030). Op himsels is der neat mis 

mei it bygelyks ynsetten fan in ‘taalstiper’, mar der ûntbrekt in taakstellend stappeplan om yn 2030 ek werklik 
op alle skoallen yn alle groepen in trochgeande learline Frysk yn it skoaloanbod opnommen te hawwen. 

 

Boppedat is it ek noch ûnwis wat it nivo wêze sil fan de nije generaasje kearndoelen Frysk. Sûnt de ynfiering 
fan kearndoelen hawwe eardere deputearren gehoar jûn oan it ferset fan skoallen troch mei te gean yn it 

tinken dat skoallen te motivearjen wêze soenen troch it skrassen fan safolle mooglik oanbod. Sa kin men wol 

frede mei de duvel hâlde, mar it Rapport Taalplan Frysk 2018 en no ek wer de Tuskenrapportaazje BFTK 
jouwe de (wrede) realiteit oan: nei in lange rige jierren fan ferplichte ûnderwiis yn it Frysk stiet it der noch 

altiten – op in tal geunstige útsûnderingen nei – min foar. Frysktalige bern ferbrekke harren hieltyd faker yn 

de omgong mei oarstalige bern. Sels bern út Frysktalige húshâldings geane soms hielendal op it Hollânsk oer 

as de dominânsje fan it Hollânsk yn de groep, op ’e strjitte en yn skoalle te sterk is. 
 

http://ffu-frl.eu/PDF/221008.%5b2%5d.def.%20Besprek%20Taalplan%20Frysk.f.FFU-webst.pdf
http://ffu-frl.eu/PDF/220928-Brief%20RfdFB-programkommisjes-steateferkiezings-mei-oanbefellingswebst.pdf
https://www.itnijs.frl/2022/05/mear-omtinken-foar-it-frysk/

It sluten fan ‘lytse’ skoallen by te min learlingen is dan ek in negative faktor om de doelstellings fan BFTK 

2019-2023 en Taalplan Frysk 2030 te realisearjen. Yn oerbliuwende skoallen, mei yn ferhâlding mear 

oarstalige bern, is it Frysk as fiertaal gauris minder fanselssprekkend, wylst soks foar in lykwichtige 
taalûntwikkeling fan grut belang is. It is sa klear as in klûntsje dat de oerheid as hoeder fan goed ûnderwiis yn 

it Frysk syn ferantwurdlikens net ôfskowe kin op mear of minder ambysje fan de skoallen. It Konsultatyf 

Orgaan hat dat ek al dúdlik oanjûn by de plannen fan de kommisje Hoekstra (2010) foar in (ûndemokratyske) 
draachflakkonstruksje. Skoallen kinne dan sels bepale yn hoefier’t hja de ferplichting fan taalûnderwiis yn it 

Frysk winsklik fine en dêrmei it rjocht op ûnderwiis yn de taal ûndergrave. 

 
Yn Besprek Taalplan Frysk wurdt in benammen ûnderwiiskundige analyze jûn fan it oerheidsbelied foar it 

ûnderwiis yn it Frysk. It sil oars moatte, wol der noch in takomst foar de Frysktalige mienskip wêze. It tal fan 

hûs út Fryskpraters is al ûnder de 50% sakke, mei troch de gefolgen fan migraasje, sûnder dat de taal yn eigen 

taalgebiet in lykweardich plak yn it ûnderwiis krige. No’t deputearre Poepjes ek ynsjocht dat it oerheidsbelied 
mei it Frysk yn it ûnderwiis sa op in mislearring útdraait, is der hope op ferbettering. It Taalplan liket 

foldwaande te wêzen, mar dat is nét sa. It brûken fan it Frysk nimt noch hieltiten ôf, sa’t wy yn it Besprek 

oanjouwe en yn 2030 moatte wy net wer konstatearje dat de skoallen gjin ambysje hawwe. Wolle jo witte 
hoe’t de foarke yn ’e stâle sit, dan is it lêzen fan it Besprek gjin lúkse. 

 

Klik (ek) op: FFU-Besprek Taalplan Frysk [2]-221008.pdf om de twadde ferzje fan it besprek (d.d. 8 okt. 
2022, 12 siden) te iepenjen. 

 

Ynkommen: 

10-03-2022  Jongfryske Mienskip (JFM): Oanfalsplan sichtberens Fryske taal en identiteit yn Fryslân 

Oanfalsplan mei 10 oanrekommandaasjes fan de Jongfryske Mienskip (JFM) om de sichtberens fan de Fryske 

taal en identiteit yn Fryslân te fergrutsjen (op 10 maart 2022 oanbean oan deputearre mr. Sietske Poepjes fan 

de provinsje Fryslân; 28 siden). 
 

Klik op: JFM-Oanfalsplan sichtberens Frysk, 220310.pdf om de oanbefellings te iepenjen. 

 

* 28-09-2022  RfdFB: Politike partijen krije oanrekommandaasjes oer it Frysk foar harren 

ferkiezingsprogramma’s 

Op 28 sept. 2022 organisearre it Steatekomitee Frysk – in fêste wurkgroep fan Provinsjale Steaten dy’t him 

mei de Fryske taal dwaande hâldt – in gearkomste dêr’t ynsprutsen wurde kin. De Ried fan de Fryske 
Beweging naam syn trekken waar om in grut tal oanrekommandaasjes te dwaan foar in Frysker Fryslân. Yn 

augustus wiene dy al ferstjoerd nei de programkommisjes fan de Fryske politike partijen, dy’t har tariede op 

de provinsjale ferkiezings fan oankommende maart.  
 

Foar it ûnderwiis hat de FFU de RfdFB ynformaasje jûn mei syn Besprek Taalplan 2030 (12 siden; sjoch by 

Útgien: 07/09/2022). De oanbefellings binne dien yn de foarm fan konkrete programmapunten, dy’t politike 

partijen sa yn harren ferkiezingsprogramma’s opnimme kinne. It binne stevige punten: gjin besunigings op 
Fryske taal en kultuer, mar just kulturele autonomy, behearsking fan it Frysk as funksje-eask by 

(semy)oerheidsynstânsjes, kommunikaasje yn it Frysk as stipe-eask by organisaasjes dy’t troch de Provinsje 

subsidiearre wurde, folle mear skreaun Frysk yn de media, in publykskampanje om it brûken fan it Frysk te 
stimulearjen en yn 2030 rûnom poerbêst ûnderwiis yn de Fryske taal en alle plaknammen Frysktalich. In 

taljochting op al dy oanrekommandaasjes is te finen yn it brief oan de politike partijen, dy’t no foar eltsenien 

te lêzen is: Brief programkommisjes steateferkiezings mei oanbefellings. 

https://www.itnijs.frl/wp-content/uploads/2022/10/220816-Besprek-Taalplan-Frysk.pdf
http://ffu-frl.eu/PDF/221008.%5b2%5d.def.%20Besprek%20Taalplan%20Frysk.f.FFU-webst.pdf
http://ffu-frl.eu/PDF/220329-OANFALSPLANSjGrJFMwebst-904kBlyts.pdf
https://www.itnijs.frl/wp-content/uploads/2022/09/Brief-programkommisjes-steateferkiezings-mei-oanbefellings.pdf

Klik op: RfdFB-brief oanbefellings Frysk foar politike partijen.pdf om it brief fan de Ried fan de Fryske 

Beweging te iepenjen. In oare klikmooglikheid is It Nijs, 28 sept. 2022; klik dan op: RfdFB-brief 

oanbefellings Frysk foar politike partijen.pdf om it brief fan de Ried fan de Fryske Beweging te iepenjen.10  

* 28-11-2022  RfdFB: RfdFB freget oardiel oer posysje Frysk op skoalle 

De Ried fan de Fryske Beweging freget yn in brief oan it Europeeske Advisory Committee foar it 

‘Ramtferdrach foar de beskerming fan Nasjonale Minderheden’ (ACFC, Ried fan Europa, CoE) om advys oer 

de status fan it Frysk op skoalle. Mei dat advyskomitee hat de Ried ôfrûne simmer in petear hân doe’t it yn 
Ljouwert wie om te hifkjen hoe’t it derfoar stiet mei it Frysk. De Ried stelt yn it brief in tal fragen oer de 

posysje fan it Frysk yn it ûnderwiis en freget oan it advyskomitee om te besjen oft dy posysje strykt mei de 

tapassing fan it Ramtferdrach foar de beskerming fan Nasjonale Minderheden. It brief fan 28 nov. 2022 is yn 
trije talen (Frysk, Nederlânsk en Ingelsk) yn ôfskrift nei tal fan ynstânsjes en politisy stjoerd en is hjirby 

taheakke: 20221128_ACFC-RfdFB_FRL 

 

Der wurde twa fragen steld oan it advyskomitee: 
1) Kinne jimme foarinoar krije dat de Nederlânske oerheid de diskriminearjende bepalingen 

yn de regeljouwing opheffe sil en wolle jimme de fuortgong dêrfan monitoarje? 

2) De soarchplicht foar de Fryske taal en kultuer is op yndirekte wize en op haadlinen 
oanjûn yn it Ramtferdrach. Yn de Nederlânske wetjouwing is it begryp soarchplicht 

ferankere yn de Wet gebrûk Fryske taal (kêst 2a). Yn de Fryske mienskip en by de 

oerheden is lykwols in soad ûndúdlikens oer de wiere ynhâld fan dy soarchplicht. Dêr is 

neiere útwurking foar nedich troch in groep fan binnen- en bûtenlânske saakkundigen. 
De FFU hat by alle mooglike gelegenheden dúdlik oanjûn dat it Frysk yn it ûnderwiis noch altyd negatyf 

diskriminearre wurdt, û.o. troch de wetlike ‘draachflak’-konstruksje, en dat moat ophâlde. Dat hat ynfloed hân 

op it brief (sjoch ek by ‘Útgien’ 08-10-2022, 07-09-2022, 22/29-06-2022 en 17-02-2022):  http://ffu-
frl.eu/PDF/221008.[2].def.%20Besprek%20Taalplan%20Frysk.f.FFU-webst.pdf; http://ffu-

frl.eu/PDF/220701-220622-FFU-briefoanRfEur.nfst.Ramtferdr.FFU-webst.pdf en http://ffu-

frl.eu/PDF/211015Tom%20Dykstra-Fryskunderwiisbeliedopefterstandef.brosjuere.pdf ). 
 

Klik op: RfdFB-fragen oan advyskomitee Ramtferdrach (ACFC)-221128.pdf om it brief fan de Ried fan de 

Fryske Beweging (d.d. 28 nov. 2022) te iepenjen. 

 

* 24-02-2022   Z. Bayat, R. Kircher, H. Van der Velde: Minority language rights to education in 

international, regional, and domestic regulations and practices: the case of Frisian in the 

Netherlands  

Wichtich en tige ynformatyf Ingelsktalich artikel fan Zoha Bayat, Ruth Kircher en Hans Van de 

Velde mei as titel ‘Minority language rights to education in international, regional, and domestic 

regulations and practices: the case of Frisian in the Netherlands’. It artikel giet oer de rjochten fan it 

Frysk yn it ûnderwiis yn Fryslân.  
  

Klik op: Bayat e.o., Minority language rights to education in international, regional, and domestic 

regulations and practices: the case of Frisian in the Netherlands.pdf om it artikel te iepenjen. 
 

 

 

10 In oare oanklikmooglikheid is It Nijs, 28 sept. 2022: https://www.itnijs.frl/2022/09/politike-partijen-krije-

oanrekommandaasjes-oer-it-frysk-foar-harren-

ferkiezingsprogrammas/?fbclid=IwAR2TDtFTZ8HOsKMswTa6XIQ0a4atS5Ls2NrjIu88o.    

 

http://ffu-frl.eu/PDF/220928-Brief%20RfdFB-programkommisjes-steateferkiezings-mei-oanbefellingswebst.pdf
http://ffu-frl.eu/PDF/220928-Brief%20RfdFB-programkommisjes-steateferkiezings-mei-oanbefellingswebst.pdf
http://ffu-frl.eu/PDF/220928-Brief%20RfdFB-programkommisjes-steateferkiezings-mei-oanbefellingswebst.pdf
https://www.itnijs.frl/wp-content/uploads/2022/11/20221128_ACFC-RfdFB_FRL.pdf
http://ffu-frl.eu/PDF/221008.%5b2%5d.def.%20Besprek%20Taalplan%20Frysk.f.FFU-webst.pdf
http://ffu-frl.eu/PDF/221008.%5b2%5d.def.%20Besprek%20Taalplan%20Frysk.f.FFU-webst.pdf
http://ffu-frl.eu/PDF/220701-220622-FFU-briefoanRfEur.nfst.Ramtferdr.FFU-webst.pdf
http://ffu-frl.eu/PDF/220701-220622-FFU-briefoanRfEur.nfst.Ramtferdr.FFU-webst.pdf
http://ffu-frl.eu/PDF/211015Tom%20Dykstra-Fryskunderwiisbeliedopefterstandef.brosjuere.pdf
http://ffu-frl.eu/PDF/211015Tom%20Dykstra-Fryskunderwiisbeliedopefterstandef.brosjuere.pdf
http://ffu-frl.eu/PDF/221128_ACFC-RfdFB_FRL.brief%20oerRamtferdrach.pdf
http://ffu-frl.eu/PDF/220224-BayatKircherHVdeVelde-Minoritylanguage.pdf
http://ffu-frl.eu/PDF/220224-BayatKircherHVdeVelde-Minoritylanguage.pdf
https://www.itnijs.frl/2022/09/politike-partijen-krije-oanrekommandaasjes-oer-it-frysk-foar-harren-ferkiezingsprogrammas/?fbclid=IwAR2TDtFTZ8HOsKMswTa6XIQ0a4atS5Ls2NrjIu88o
https://www.itnijs.frl/2022/09/politike-partijen-krije-oanrekommandaasjes-oer-it-frysk-foar-harren-ferkiezingsprogrammas/?fbclid=IwAR2TDtFTZ8HOsKMswTa6XIQ0a4atS5Ls2NrjIu88o
https://www.itnijs.frl/2022/09/politike-partijen-krije-oanrekommandaasjes-oer-it-frysk-foar-harren-ferkiezingsprogrammas/?fbclid=IwAR2TDtFTZ8HOsKMswTa6XIQ0a4atS5Ls2NrjIu88o


 

 9 

Nij Frisia (blêd fan de Jongfryske Mienskip) 

* Artikel fan drs. S.T. Hiemstra yn Nij Frisia (jrg. LXXI, nû. 1, maitiid 2022) mei as titel ‘De genoside fan 

“Froanen” (1297): foar- en neispul (IV)’ yn syn rubryk ‘Ús eigen Taal [39]’ (s. 3, 5). Yn dat nûmer binne 
boppedat bydragen te finen fan Wiebe E. Zoethout (gedicht ‘Haivenlócht’, s. 6); Eric Hoekstra (‘Frysk en 

Ingelsk, 10 o/m 12’, s. 7-10, lêste part); Gabor Landman (‘70 jier nei Kneppelfreed falt der foar it Frysk neat 

te fieren’, s. 10, 11); Tom Dykstra (‘Hoe’t it ferplichte ûnderwiis yn it Frysk in frijbliuwende saak waard ...’, 

s. 12, 13); Bertus Jans Postma (‘Beweging beweech!’, s. 14); Piter Dykstra (‘Strjitte yn, strjitte út’, oersetting 
út it Noard-Frysk fan ‘Strootap, strootdil’ [Johannes Petersen]’, s. 15-18); Abe de Vries (‘Kneppelfreed: 

aktualiteit of Fryske folkloare? [I]’, Fedde Schurerlêzing 2021, s. 19-22); Piter Dykstra (‘Antigonish’, út it 

Ingelsk oerset gedicht, s. 23); Jaap Slager [kollum nû.17] (gedicht ‘Fryske striid’, s. 24); Martinus Jellema (‘It 
is in griis’, s. 25-27).11 

* Artikel fan Tom Wester mei de titel Fryske nammegenoaten, de East-Friezen (I), út it Hollânsk wei oerset 

yn it Frysk troch drs. Sytze T. Hiemstra yn Nij Frisia (jrg. LXXI, nû. 2, simmer 2022, s. 25-28). Fierders: 
Edgar Allan Poe (oers. Henk Wolf) ‘It oangesicht fan ’e Reade Dea’ (s. 3, 5-7; koart ferhaal); Ed Knotter 

(oers.) ‘Fraachpetear mei Bahne Bahnsen’ (s. 7-9); JFM ‘Oanfalsplan fergrutsjen sichtberens Fryske taal en 

identiteit yn Fryslân’ (s. 10-18); Sjoerd Groenhof ‘Oanfalsplan fergrutsjen sichtberens Fryske taal en identiteit 

yn Fryslân oanbean oan deputearre mr. Poepjes troch de Jongfryske Mienskip’ (s. 19-20); Bertus Jans Postma 
‘In útstel foar ús plaknammen’ (s. 20-21); BoargerAksjegroep ‘Sis Tsiis’: ‘Taalprofilen Frysk op de 

basisskoallen: ferliking 2017 en 2021’ (s. 22-24);  Abe de Vries ‘Kneppelfreed: aktualiteit of Fryske 

folkloare? [II]’ (s. 29-31); B.J. Postma ‘Fan huisje nei ‘húske’’(s. 31); Jaap Slager (kollum nû. 18) ‘De lytse 
man’ (s. 32).12 

* Inkelde ferslaggen en brieven fan drs. Sytze T.  Hiemstra yn Nij Frisia (jrg.LXXI, nû. 3, hjerst 2022) yn syn 

rubryk Ús eigen Taal (40) mei as titel ‘Jongfryske Mienskip: Aant-Jelle Soepboer kriget earste “gouden 
kneppel”’ (s. 11), in brief fan de JFM en de FFU oan Achtkarspelen oer de needsaak ta Frysktalige 

plaknammen (s. 12, 13), in brief fan de FFU oan de Ried fan Europa oer ‘de stân fan saken fan de Fryske taal 

en skiednis yn it ûnderwiis’ (s. 14-17) en in brief oan Mercator oer de needsaak fan lykweardich en 

lykberjochtige ‘yntegraal meartalich ûnderwiis yn it Frysk’ (s. 20, 21). Fierders Wolter Jetten: ‘De 
Jungfräiske Mäinskup’ oer it East-Frysk Plat (s. 3, 5-6); Oen Dīrk Feldman en Tid Specht: ‘Stróótup, 

stróótdóól’ (s. 7-10), in ferhaal fan Johannes Petersen oerset yn it Ōstfräisk mei yn ús Frysk dêrnjonken de 

oersetting fan Piter Dykstra; JFM: ‘tsien plannen foar mear Frysk yn it Sealterlanner strjitbyld’ (s. 10); Bertus 
Jans Postma ‘In útstel foar ús plaknammen: de ûnderste taal boppe’ (s. 17, 18); Jaap Slager: ‘... en ik fiel my 

goed’, in  oersetting fan it liet ‘Feeling Good’ (s. 18, 19) en kollum nû. 19 ‘Sa ûnferskillich as ...’ (s. 32); It 

Nijs: ‘Learaar Frysk yn fuortset ûnderwiis begjint tenei net mear by nul’ (s. 21); Piter Dykstra: ‘Hâld de troch 

begear befleine hurdfleaners ho!’ (polityk foarum Friesendroapen Hilgelân 2022, s. 22, 23) en ‘Hurdfleaners 
en ús taal!’ (s. 24); Henk Wolf: ‘Wêrom soest it ynternetnijs net twatalich dwaan?’ (kollum, s. 25-27); Kerst 

Huisman: ‘Bestjoerslid Jenny Douwes yn it sintsje set’ (s. 27, 28); Sander Hoekstra: ‘“Jongfamme”-taspraak 

as nije foarsitter JFM’ (s. 28-30) en ‘Ôfskie fan Chris van Hes as foarsitter JFM’ (s. 30, 31).13 
* Yn Nij Frisia (jrg. LXXI, nû. 4, winter 2022) fan drs. S.T. Hiemstra yn syn rubryk Ús eigen Taal (41) in 

‘Kronyk fan in Klacht (I)’ oer taaldiskriminaasje by de GGD Fryslân (s. 3, 5-8) en (mei drs. Tom Dykstra) in 

‘Besprek fan it Projekt Taalplan Frysk 2023 (I)’ (s. 26-30). Fierders: Goaitzen Bosma yn gearwurking mei 
S.T. Hiemstra: ‘Goaitzen Bosma ta ridder fan de Dútske Oarder slein’ (s. 9-11); Pieter de Groot: ‘De dream 

fan Fridsma’ (s. 11); Bertus Jans Postma: ‘Yn in Waadhoekster (F)NP-ôfdielingsgearkomste fan 29-11-2022’ 

(s. 12) en ‘Kuipers en koroana’ (s. 13); Piter Dykstra (‘Sis Tsiis’): ‘Diskriminaasje fan Fryske berneboeken’ 

(s. 14, 15); Jaap Slager: ‘Wie ik it hert fan dij’ (in oersette sjongtekst, s. 16, 17) en kollum nû. 20: ‘Ús pake en 
de Russen’ (s. 31); Oprop fan de Nij Frisia-redaksje om bydragen (s. 17); It Nijs: ‘Ried fan de Fryske 

Beweging yn aksje?’ (s. 18); Hilbert Vinkenoog (kollum):‘Fryslân, de Friezen en Skandinavië yn de iere 

 

11 Oan te klikken: http://ffu-frl.eu/PDF/220310-def.nijfrisia-1-2022.compres.pdf.  
12 Oan te klikken: http://ffu-frl.eu/PDF/220620.def.nijfrisia2-22compress-3.8MB.compressed.pdf.  
13 Oan te klikken: http://ffu-frl.eu/PDF/220915.def.NF-III-221.41MBcompressed.pdf.  

http://ffu-frl.eu/PDF/220310-def.nijfrisia-1-2022.compres.pdf
http://ffu-frl.eu/PDF/220620.def.nijfrisia2-22compress-3.8MB.compressed.pdf
http://ffu-frl.eu/PDF/220915.def.NF-III-221.41MBcompressed.pdf

Midsiuwen’ (s. 19-21); Tom Wester: ‘Fryske nammegenoaten, de East-Friezen (II)’ (s. 22-25); Pieter de 

Groot: ‘SisTsiis yn ’e lijte’ (s. 25).14 

 

Ta beslút 

Wy hoopje dat ús leden en stipers noch altiten it belang fan de FFU ynsjogge. En as bestjoer hoopje wy, al of 

net yn ’e mande mei de (ek boppe) gauris neamde boargeraksjegroep ‘Sis Tsiis’ (BAST), de Stichting ‘Sis 

Tsiis’ (STST), de Stifting ‘It ûnderwiisfûns foar de Fryske Taal’ (STÛFT), de Ried fan de Fryske Beweging 

of oaren, ek wer yn 2023, as ús sûnens en âldens it talit, te krewearjen foar in lykweardich en lykberjochtige 

plak foar it Frysk en de Fryske skiednis yn it hiele ûnderwiis yn Fryslân. Wat nije leden derby soe ek tige 

wolkom wêze! Tantsje jimme freonen en goekunde ris (en stjoer in berjochtsje nei: ffupost@hotmail.com). 

Tige tank!    

It bestjoer 

                                                              

It bestjoerlike trijemanskip fan de FFU yn 2022; Ed Knotter (skath.; lofts), Tom Dykstra (foars.; midden) en Sytze T. 

Hiemstra (skriuwer; rjochts). 

                                 

 

14 Oan te klikken: http://ffu-frl.eu/PDF/230103-def.NF-IV-22.nijfrisia4-22compress.pdf. 

mailto:ffupost@hotmail.com
http://ffu-frl.eu/PDF/230103-def.NF-IV-22.nijfrisia4-22compress.pdf

